
dia ada poenja Popwe Tjepoek. masoekin die dalem Tjepooknja bawa sama Goanswe; en Lotjia kata bae, lantes dia berdoewa pegie perang sama Wakong, en Wakong lepasin dia poenja Shakak Kim Tjoei, kasie itoe 2 Hohap Djisian simpen die dalem Tjepoek; en Wakong lepasin lagie Hwetan, die simpen lagie die Tjepoeknja; en Wakong lepasin Boeroeng Goewak apie, die simpen lagie die dalem Tjepoek; lantes sekalian samasama Wakong masoek die dalem Tjepoeknja, Hohap Djisian bawa ini Tjepoek ketemoe sama Lotjia, ada 1 serdadoe dateng tanja sama Hohap Djisian kata: apa loe berdoewa njang dapet tangkep Wakong masoekin die dalem Tjepoek? Hohap Djisian kata: ija, en Wakong barang die seboet namanja, dia die dalem Tjepoek djadie mendoesin dengen merasa ada tidoer die randjang, tiada taoe kita die tangkep masoekin die dalem Tjepoek, en lantes dia batja-batja maoe kloewar dari dalem Tjepoek, tiada bole kloewar, dia poenja Tan bakar itoe Tjepoek, dengar die joewar orang roesoe, en Wakong taoe ini Tjepoek kena die bakar, en en dia lantes blompat kloewar dari dalem Tjepoek lantes perang lagie sama ini Hohap Djisian, ini Hohap Djisian tiada tahan lantes larie poelang ketemoe sama Lotjia bilang Wakong banjak kebisabannja; Lotjia dengar maoe kloewar perang, ada lagie orangnja nama Piok Leng Tian siau kata; bamba tiada bole tangkep sama Wakong, bamba tiada maoe poelang, Lotjia kata: apa kau poenja kebisahan? menjaoet: hamba ada poenja Gloedoek, hamba kloewarin itoe 5 kaloe hamba perang sama dia, Gloedoek poekoel sampe matie, Lotjia kata bae, en lantes ini Pick Leng Tian sian kloewar perang sama Wakong, boeroe, ini sian lantes batja-batja se-

